
PLAN DE VIXILANCIA DA ENFERMIDADE DO VIRUS DO NILO
OCCIDENTAL ( WEST NILE VIRUS -WNV) - GALICIA 2024

1. RESENA DO VIRUS E DA ENFERMIDADE

A Febre do Nilo Occidental ou West Nile Fever (FNO/WNF) é unha enfermidade producida
por un arbovirus da familia Flaviviridae, xénero Flavivirus, de transmisidon vectorial a
través de mosquitos femias hematdfagas (principalmente do xénero Culex spp). E por
tanto unha enfermidade infecciosa pero non contaxiosa que ten como reservorio
principal as aves silvestres (cursa habitualmente asintomatica). e que afecta aos
mamiferos, fundamentalmente équidos e tamén as persoas.

Considérase endémica en Espafa e esta incluida entre as enfermidades de declaracién
obrigatoria a Organizacion Mundial da Sanidade Animal (OMSA, antiga OIE). Son especies
sensibles & enfermidades aves domésticas ou silvestres ademais de mamiferos como os
équidos e as persoas.

E unha enfermidade de declaracién obrigatoria no gando equino dacordo co Real Decreto
779/2023, de 10 de outubro, polo que se establece a comunicacion de enfermidades dos
animais de declaracion obrigatoria e se requla a sua notificacion, ao estar incluida entre as
encefalomielites equinas. En termos de salde publica é tamén unha enfermidade de
declaracidn obrigatoria dacordo coa Decision de Execucion (UE) 2018/945 da Comision, de
22 de xurio de 2018, sobre enfermidades transmisibles e problemas sanitarios especiais
relacionados que deben estar suxeitos a vixilancia epidemioldxica.

A nivel filoxenético actualmente estan identificadas 5 liflaxes diferentes, das que existen
evidencias de deteccion da linaxe 1 nos anos 2010 e 2016 tanto en aves como en
explotacions equinas en Andalucia, Castela-A Mancha, Estremadura e Castela e Ledn. En
outubro de 2017, atopouse a liflaxe 2 do virus nun azor comun, que presentaba
sintomatoloxia clinica na provincia de Lleida. Esta ultima foi a primeira deteccién desta
linaxe en Espafia, a cal anteriormente fora atopada en Europa central desde 2004, e
posteriormente en Italia.

Pddese atopar informacion sobre esta enfermidade aqui:

https://www.oie.int/es/enfermedad/fiebre-del-nilo-occidental/

https://www.mapa.gob.es/es/ganaderia/temas/sanidad-animal-higiene-ganadera/sanidad-
animal/enfermedades/fiebre-nilo-occidental/F_O_Nilo.aspx

2.- EPIDEMIOLOXIA

2.1. Situacion epidemioloxica

Na actualidade é o arbovirus mais estendido no mundo, atopandose presente en todos os
continentes agas na Antartida. Normalmente mantense nun ciclo endémico entre aves e
mosquitos, causando brotes epidémicos estacionais durante a época de maxima
actividade dos vectores competentes na transmision.

No ano 2023 foron notificados polo sistema ADIS (Animal Diseases Infomation Sistem) un
total de 392 focos en aves e equinos na Union Europea, localizados en Italia (210), Espaiia
(57), Francia (46), Alemafa (35), Hungria (29), Bulgaria (6), Portugal (5), Austria (3) e
Grecia (1).

https://food.ec.europa.eu/system/files/2024-01/ad_adns_overview_2023.pdf

En Espafia, segundo os datos de Rede de Alerta Sanitaria Veterinaria (RASVE), no ano
2023 foron notificados 57 focos, 38 en equinos e 19 en aves, dos cales 17 foron en aves
silvestres, 1 en aves de curral y 1 en aves criadas en cativerio. Estes focos estaban
localizados nas provincias de, Badajoz, Barcelona, Caceres, Cadiz, Cérdoba, Huelva, Jaén,
Lleida, Malaga, Salamanca, Sevilla, Tarragona, Toledo e Valencia.

Taboa 1. Deteccion cronoloxica de WNV en Espana

Fecha Grupo Acontecemento
afectado
2001-2005 Aves Deteccién de WNV en aguia imperial ibérica en Castela a Mancha
2003-2005 Aves Seroprevalencias en aves migratorias e residentes
2007 Aves Deteccién e primeiro illamento de WNV en aguia real
2010 Equinos Deteccion de WNV en explotacions equinas de Andalucia:
q 39 focos declarados (1 en Mélaga, 5 en Sevilla e 33 en Cédiz)
2011 Equinos Deteccion de WNV nun cabalo en Cadiz
2012 Equinos 3 focos primarios en Cadiz
. 7 focos secundarios en Huelva. En Sevilla u1 foco primario e 27
2013 Equinos .
secundarios.
. 1 foco primario en Andalucia. 6 focos secundarios en Andalucia.l
2014 Equinos .
foco secundario en Castela a Mancha.
. 1 foco primario en Andalucia. 1 foco primario en Estremadura. 15
2015 Equinos . .
focos secundarios en Andalucia.
. 62 focos en Andalucia, 5 focos en Castela e Ledn, 6 focos en
2016 Equinos
Estremadura
2017 Equinos 12 focos en Andalucia (Cadiz, Huelva, Sevilla)
2018 Equinos 9 focos en Andalucia, Estremadura e Catalufia
2019 Equinos 5 focos en Andalucia, 1 Estremadura

2020 Equinos 139 focos (125 Andalucia, 6 Catalufia, 7 Estremadura, 1 Valencia)
2021 Equinos 11 focos (1 Cadiz, 3 Huelva, 5 Sevilla, 2 Tarragona)
2022 Equinos 8 focos (1 Cadiz, 3 Badajoz, 2 Sevilla, 1 Tarragona, 1 Valencia)
2023 Equinos 38 focos (4 Cadiz, 3 Coérdoba, 1 Huelva, 1 Malaga, 7 Sevilla, 7
q Barcelona, 1 Tarragona, 9 Badajoz, 5 Valencia)

As aves son o reservorio mais importante do WNV. Os héspedes e amplificadores aviares
dependen da susceptibilidade do individuo ou especie, da intensidade e duracién da
viremia que desenvolven e da distribucion do virus na rexion xeografica.

Parece que as aves migratorias poden desempefiar un rol epidemioléxico importante
como axentes dispersores do virus (Murgue et al., 2001; Blitvich, 2008; Dusek et al.,
2009). Un estudo de (Marra et al., 2004) informaba da presenza do virus en 300 especies
de aves de todo o mundo .

Taboa 2. Susceptibilidade de diferentes grupos de aves ao WNV.

Grupo de Aves Susceptibilidade a infectarse Potencial de transmision
Paseriformes Alta Alta

Charadriiformes Media-Alta Media-Alta

Anseriformes Media-Alta Media-Alta

Psitacidos Baixa Baixa

Galliformes Media-Baixa Media Baixa
Falconiformes Media Media

Estrigiformes Media Media

2.2. Ciclo de transmision

Os reservorios e hospedes principais do virus son as aves silvestres (en Europa hai
descritas ata 21 especies diferentes que poden xogar este papel). Os mamiferos, persoas
e equinos principalmente, son héspedes accidentais e non transmiten a enfermidade
entre eles, actuando como fondo de saco epidemioldxico, posto que a sua viremia é
insuficiente para contribuir ao ciclo bioléxico da enfermidade. Entre humanos é posible o
contaxio por transfusién sanguinea, transplante de 6rganos, via transplacentaria ou leite
materna.

As aves presentan viremia durante 1 a 4 dias tras a picadura dun mosquito infectado,
manténdoa por tempo prolongado e xerando inmunidade para toda a sua vida. O
contaxio entre aves sucede por transmision fecal-oral.

Os mosquitos infectados, ao picar s aves afectadas, transmiten o virus durante toda a
sta vida adulta. O virus permanece nos mosquitos incluso en fase hibernante, e
transmitese verticalmente. Estan implicadas un minimo de 40 especies de mosquitos
ornitofilicos, capaces de actuar como vectores, sendo os mais competentes os do xénero
Culex (C.pipiens ou C.modestus, que son os mais frecuentes en Europa), Aedes e Mansonia,
entre outros.

A circulacion do WNV é estacional, centrandose principalmente desde abril ata
outubro, dependendo da latitude. As aves migratorias, nos seus desprazamentos
estacionais, contriblen a sua diseminacion.

Para que a enfermidade se transmita aos mamiferos, deben existir numerosos ciclos de
transmision entre aves silvestres e mosquitos, de xeito que se multiplique o nimero
de mosquitos infectados e de aves reservorio.

Figura 1. Ciclo de transmisién de WNV (Reproducido de Bradley et al., 2008)

2.3 Sintomas

As aves silvestres son normalmente asintomdticas en Europa. Os exemplares da familia
Corvidae (urracas, pegas, ...) son os mais susceptibles de padecer a enfermidade.

Dentro das aves domésticas, as mais sensibles son os gansos, chegando a presentar
varios grados de implicacién neuroléxica, desde unha posicion tumbada hasta a pardlise
de patas e 3s, rexistrandose taxas de mortalidade de ata un 60 %.

Nos equinos infectados aféctase principalmente o cerebro e o sistema nervioso
periférico. Aparece perda de apetito, depresién, alteracions da conduta, asi como
hiperestesia, pardlise parcial, visién diminuida, rinchar de dentes, contracturas
musculares, convulsidns, caidas ou movementos circulares e incapacidade de
permanecer en pé. Describironse cadros de meningoencefalite, o que se interpreta como
unha sinal sentinela de risco para a saude publica.

Nas persoas, a maioria dos casos son asintomaticos (80%). A infeccién confire
inmunidade. Afecta fundamentalmente & poboacion infantil nas dreas endémicas, e aos
adultos nas areas non endémicas. Nun 20% dos casos, tras un periodo de incubacién de
entre 3 e ata 14-21 dias, pode aparecer febre moderada, dor de cabeza, mialxias e
inflamacién ganglionar. Menos dun 1% dos casos enferman con afectaciéon neuroléxica
(meninxite/encefalite), mais frecuente nos maiores de 50 anos.

2.4 Diagnéstico

O diagnéstico diferencial inclie a outras encefalites arboviricas, ds encefalomielites
equinas (venezolana, do leste ou do oeste ou a xaponesa), a8 mielite equina por protozoos
(Sarcocystis neurona), ao herpesvirus—1 equino, & enfermidade de Borna e a rabia.

O diagndstico no laboratorio baséase en:

1. ldentificacién do axente: en mostras de liquido cefalorraquideo, cerebro, riles ou
corazon; a técnica a utilizar é RT- PCR.

2. Técnicas seroldgicas: en soro e liquido cefalorraquideo; detectaranse
inmunoglobulinas de tipo IgM e IgG.

A deteccion de IgM no liquido cefalorraquideo é o método mais sensible no caso de que
exista sindrome neuroloxico, ainda que nos primeiros dias o resultado pode ser negativo.
Polo tanto, no caso de sospeita é conveniente repetir a toma de mostras transcorridos 15
dias, para confirmar a seroconversion ou o aumento significativo do numero de
anticorpos.

2.5 Profilaxe

A Unica profilaxe posible consiste en minimizar a exposicion aos vectores (control de
zonas de cria e uso de insecticidas e larvicidas).

https://www.mapa.gob.es/es/ganaderia/temas/sanidad-animal-higiene-ganadera/
listaproductoslajulio2023_tcm30-520353.pdf

En équidos de zonas de risco existe a posibilidade da utilizacion dunha vacina inactivada
(Duvaxyn WNV), utilizada habitualmente nos EEUU e recomendada para cabalos maiores
de 6 meses. A suUa comercializacién na Unién Europea estd autorizada pola Decision da
Comisiéon do 21/11/2008 que concede a autorizacidon de comercializacién conforme ao
Regulamento (CE) n® 726/2004 do Parlamento Europeo e do Consello.

2.6 Medidas de loita contra a enfermidade

* Rapida notificacion aos Servizos Veterinarios Oficiais de todos os casos
declarados sospeitosos.

+ Confinamento dos animais (aves e equinos) durante as horas de maxima
actividade dos vectores, asi como medidas de control do vector no medio
ambiente, nos aloxamentos dos animais e nos propios animais, mediante o uso de
desinsectantes ou repelentes.

* Posta en marcha de investigacions clinicas, seroldxicas, epidemioldxicas e
entomoloxicas nas explotacions afectadas e naquelas situadas ao redor dos focos.

* Vacinacién sistematica de todos os équidos presentes na zona, sé no caso de que

a situacién epidemioldxica alcance un nivel de gravidade que o faga aconsellable.
Paxina 6 /8

* Non estd xustificado o sacrificio de equinos nin de aves afectadas ainda que
poderia realizarse por razéns de benestar animal, nos casos clinicos que asi o
indicaran.

* Tampouco procede realizar restricions de movementos de animais, nin équidos
nin aves, procedentes da explotacién ou explotaciéns afectadas.

Pddese atopar informacion detallada acerca das medidas de prevencion e loita contra
esta enfermidade, asi como as actuacidns a desenvolver no caso da sospeita e/ou a
confirmacion da enfermidade en équidos, no “Manual practico de operaciéns na loita
contra a Febre do Nilo Occidental nas explotaciéns equinas®

https://www.mapa.qgob.es/es/ganaderia/temas/sanidad-animal-higiene-ganadera/
manualwnoctubre2019_tcm30-111128.pdf

2. PROGRAMA DE VIXILANCIA DA FEBRE DO NILO OCCIDENTAL

Desde fai case duas décadas desenvoélvese en Espafia un programa anual de vixilancia da
FNO que se articula en tres ambitos de actuacion:

. Vixilancia en aves: subdividido en dous subprogramas:

. Subprograma de vixilancia activa a través de aves sentinelas, distribuidas
xeograficamente en distintos puntos de Galicia e que son sometidas a
mostraxes seroloxicos periddicos desde o mes de maio ata o mes de
novembro.

. Subprograma de vixilancia pasiva en aves, tanto en domésticas como
especialmente en silvestres, que presenten sintomatoloxia compatible.

. Vixilancia entomoléxica, a través dunha rede de entomovilixancia con trampeo
periodico e identificacién de especie dos mosquitos capturados.

. Vixilancia en equinos: a través da vixilancia pasiva de animais con sintomatoloxia
compatible.

VIXILANCIA PASIVA EN EQUINOS

A vixilancia pasiva en gando equino (tamén en aves) demostrou nos ultimos anos ser un
excelente sistema de deteccidn precoz da circulacion do virus nun territorio. A
participacién do persoal veterinario clinico en campo é fundamental no éxito deste
sistema de vixilancia, baseada na deteccién de equinos con sintomatoloxia compatible.

A estes efectos, é importante a vixilancia daqueles equinos que nas ultimas 4
semanas viaxaran ou residiran en zonas onde se diagnosticara a enfermidade
recentemente, ou en zonas definidas de alto risco: na data actual Austria, Bulgaria,
Francia, Alemana, Grecia, Hungria, Italia, Portugal; e en Espafia Badajoz, Barcelona,

Céaceres, Cadiz, Cordoba, Huqlva, Jaén, Lleida ,Malaga, Salamanca, Sevilla, Tarragona,
Toledo, Valencia. Asi como de Africa, Oriente Medio, América do Norte e Asia occidental.

No caso da deteccién de sintomatoloxia compatible, procederase & toma de mostras
de sangue e soro e, no caso da morte do/s animal/is, de encéfalo e/ou de liquido
cefalorraquideo. Asi mesmo, a persoa veterinaria debera comunicalo aos Servizos
Veterinarios Oficiais (SVO) da Oficina Rural da Conselleria do Medio Rural
correspondente, que levaran a cabo as actuacidons precisas tendo en conta a situacion
sanitaria e epidemioloxica, e de acordo coa normativa en vigor.

As mostras tomadas deben enviarse ao LASAPAGA acompaiiadas da folla da toma de
mostras segundo modelo que se xunta.

«  LASAPAGA (Laboratorio de Sanidade e Producion Animal de Galicia). Tfno. 982 88 96
45; Fax: 982 88 96 06.Avda. de Madrid 77 27002 Lugo.

Santiago de Compostela, na data da sinatura electroénica

O xefe do Servizo de Sanidade Animal
Jesus Javier Orejas Fernandez

Asinado por: OREJAS FERNANDEZ, JESUS JAVIER

Cargo: Xefe do Servizo
Data e hora: 13/05/2024 10:23:27

